
韋諒脫走遂失水西寨靖難兵還北平○徙慶王于寧夏

十一月遼東總兵楊文攻永平不克出兵攻昌黎遇燕將

劉江戰敗指揮王雄等七十一人皆被執○命兵部右侍

郎徐垕招集兩浙義勇○平安敗靖難兵于楊村○韃靼

通燕寇鐵嶺○皇少子文圭生

　〈靖難後廢爲建庶人幽中都廣安宫入禁甫二歲其後英宗復辟之年憐庶人無罪久繫禁欲寬之卒文達公〉

　〈賢從旁贊曰堯舜心也叩首請行　英宗遂請于　太后出之鳳陽歲給薪米聽婚娶出入自便又撥閽者二〉

　〈十人婢妾十餘輩給使令遣奄半玉入禁諭庶入庶入伏地頓首且喜且悲年已五十餘矣不識牛馬當出禁〉

　〈時有以他虞沮者　英宗曰有天命者任自爲之詔稱朕承　祖宗大統欲天下羣生咸得其所而況宗室至〉

　〈親也哉憫此遺孤特從寬貸詔下人人感歎盛德云〉

十二月丙寅燕師復出北平○駙馬都尉梅殷鎮守淮安

　〈按梅殷汝南侯思祖從子尙　高后長女寧國公主有謀能騎射天性恭忠最爲　太祖愛幸受密命輔　上〉

　〈以誓劒一遺詔一付之旣守淮安悉心防禦　燕王來假道殷拒之曰　皇考有遺詔　王怒遽更書言朝廷〉

　〈信奸我欲除之耳殷割使人耳鼻口授答誦曰留汝口與殿下言君父恩義不可忘　王不得道乃渡泗水破〉

　〈盱眙出六合革命日殷聞變大驚慟欲死　王迫公主齧指血爲書以招殷殷歎曰君存與存君亡與亡吾姑〉

　〈忍俟之見　文皇皇曰駙馬勞苦對曰勞而無功　文皇恨之二年冬陳瑛言殷有私謀又詛咒幾得罪明年〉

　〈冬殷仇家都督譚深指揮趙職令人擠殷死笪橋下艤又誣殷自投水死都督許成懷不平發其實　文皇怒〉

　〈罪兩人兩人曰　上命也益怒立命力士持金瓜落兩人齒斬之謚殷榮定公公工疑出　上意牽衣大哭問〉

　〈駙馬安在　上笑解之以二子順昌爲中府都督景福旗手衛指揮僉事〉

以武選司郎中古朴爲右侍郎

--

詔吏部試翰林史官楊士奇等以次錄用仍留士奇于翰

林○改程本立爲江西肅政按察副使〈肅政建文所易〉○燕兵日

南

　〈革除遺事云靖難兵起三年所得惟北平永平保定三府至是中朝有密約內應者謂須直搗京師天下可定〉

　〈文皇深然之旣正位不次拔擢〉

進遼府紀善程通長史○龔泰爲禮科都給事

　〈按通字彥亨績溪人初爲人學生洪武中舉應天鄉試時遣諸王行邊以封建發策通對拜遼府紀善旣進職〉

　〈隨王徙荊州有衛士紀綱者孝王通數辱之革命日綱入賀留用錦衣衛通曾上防禦北兵數千言指斥不避〉

　〈綱因閒言之遂械通至京論死家人戍邊薄錄其家得田數十畆書數百卷龔泰字叔安義烏人洪武十九年〉

　〈鄉薦入太學吏部策試第一除户科給事中建文三年遷都給事文皇渡江泰與妻訣曰事至此我自分死汝〉

　〈弟携幼穉歸否則俱溺井無辱已被報以非奸得釋自投城死〉

太祖高皇帝實錄成○以徐眞馬溥爲左右府都督充參

將率偏師北進○更定六科給事中品級及更定倉官黜

陟之刑

壬午建文四年〈舊爲洪武三十五年是年六月己巳　文皇卽位〉

正月命魏國公徐輝祖率京軍往援山東○都督平安復

通州不克指揮賈榮等兵敗于衡水○靖難兵攻破東阿

及東平指揮詹璟被執吏目鄭華建之

　〈鄭華初爲行人元年誅誤謫庸執吏目兵起輒謂妻蕭曰吾必死義忝親老汝少何復言對曰推君所命華因〉

　〈耗家友人無錫丞趙次負甚　　　城時諸長貳悉棄城走華獨忼慨率吏民憑有之　　　支請援山東又不至〉

